
Մարտի 24-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ Ծայրագույն 
Պատրիարք և Ամենայն Հայոց Կաթողիկոսն րնդունեց Հայ Բարեգործական .Ընդհանուր 
Միության նախագահ տիար Պերճ Սեդրակյանին։

Ամենայն Հայոց Հայրապետն իր գոհունակությունր հայտնեց Հ Բ Ը Մ  ազգանպաստ 
գործունեության և Հայրենիքին, Սփյուռքին և Եկեղեցուն հանապազ մատուցվող արդյու
նավետ ծառայության համար։ Նորին Սրբությունր մասնավոր իր գնահատանքր հայտնեց 
տիար Պերճ Սեդրակյանին նվիրյալ ոգու և նախանձախնդիր վերաբերմունքի համար հան
դեպ Հայ Եկեղեցին և Մայր Աթոռ Սուրբ էջմիածինր։

Իր խոսքում Հ Բ Ը Մ  նախագահր, շնորհակալություն հայտնելով Նորին Սրբության 
բարձր գնահատանքի համար, րնդգծեց Հայ Եկեղեցու և հոգևորականության կարևոր դերր 
հայ ժողովրդի հոգևոր և ազգային կյանքում և հավաստիացրեց, որ Հայ Բարեգործական 
Ընդհանուր Միությունր շարունակելու է աջակից լինել Հայ Եկեղեցուն։

Հանդիպման րնթացքում խոսվեց նաև աշխարհասփյուռ մեր ժողովրդին հուզող մի 
շարք խնդիրների մասին։ Կարևոր նկատվեց Հայ Եկեղեցու և ՀԲԸՄ-ի համագործակցութ
յան առավել սերտացումր՝ մասնավորաբար ի նպաստ հայապահպանության և երիտա
սարդության քրիստոնեական, հայեցի դաստիարակության։

Ն.Ս.Օ.Տ.Տ. ԳԱՐԵԳԻՆ Բ ԱՄԵՆԱՅՆ ՀԱՑՈՑ ԿԱԹՈՂԻԿՈՍՆ 
ՐՆԴՈՒՆԵՑ ԷՍՏՈՆԻԱՅԻ ԴԵՍՊԱՆԻՆ

Մարտի 4-ին Մայր Աթոռ Սուրբ էջմիածնում Ն.Ս.Օ.Տ.Տ. Գարեգին Բ Ծայրագույն 
Պատրիարք և Ամենայն Հայոց Կաթողիկոսն րնդունեց ՀՀ-ում էստոնիայի Հանրապետութ
յան արտակարգ և լիազոր դեսպան Թոմաս Լուքին։

Նորին Սրբությունր, բարի գալուստ մաղթելով դեսպանին, ուրախությամբ արձանագ
րեց, որ երկու պետությունների միջև կապերն ավելի են սերտանում։ Հայոց Հայրապետր 
կարևորեց հատկապես հայ համայնքի դերակատարությունն այդ կապերի ամրապնդման 
գործում։ Ի դեմս Հայաստանում էստոնիայի դեսպանի՝ Վեհափառ Հայրապետր շնորհա
կալություն հայտնեց էստոնիայի իշխանություններին տեղի հայ համայնքի հանդեպ բար- 
յացկամ վերաբերմունքի համար։

Հանդիպման րնթացքում անդրադարձ եղավ նաև էստոնիայի կրոնական կյանքին, Հայ 
Առաքելական Եկեղեցու առաքելությանր, ժամանակակից մարտահրավերներին։




